


 

Stelle lucente

 

 

1.

Vi' che serata bella, quanta stelle!

Overo è nu sbrennore 'sta nuttata!

E tu, fenesta ca stai nzerrata,

Tanto che canto, t'aggio fa' arapì!

Stelle lucente meie, ca me guardate,

Diciteme si Rosa me vo' bene.

Diciteme int''o core che nce tene

Ca notte e ghiuorno me fa suspirà.

 

3.

Juorno s'è fatto e chesta è n'ata notte

Ch'aggio cantato sotto a sta fenesta.

Ma t'assecuro ca l'urdema è chesta;

Certo ne moro, nun me vide cchiù.

Stelle lucente meie, ca me guardate,

Diciteme si Rosa me vo' bene.

Diciteme int''o core che nce tene

Ca notte e ghiuorno me fa suspirà.

2.

Stongo cantanno e tu nun siente 'a voce;

Tutt''e vicine se songo affacciate.

Sulo 'e feneste toie stanno nzerrate:

Chisto è dispietto ca me vuò fa' tu.

Stelle lucente meie, ca me guardate,

Diciteme si Rosa me vo' bene.

Diciteme int''o core che nce tene

Ca notte e ghiuorno me fa suspirà.

 


